
Nga Arritjet e Muajit të Kaluar te Synimet e Ardhshme:
Udhëtimi i Komunitetit Tonë Vazhdon

Ne jena kthy me edicionin ma të ri të buletin
informativ së Shoqatës Atdhetare Dibra! Në
edicionin e këtij muaji të buletinit, unë ndaj një
përmbledhje të eventit sonë të fundit dhe disa
plane që kemi për të ardhmen.

Turneu jonë i Basketbollit ishte një sukses i
madh, ku u bashkuan 16 ekipe konkurruese për
një ditë plot me sportivitet dhe frymë
komunitare. Jemi jashtëzakonisht mirënjohës për
të gjithë lojtarët, vullnetarët dhe përkrahësit që
mundësuan këtë event. Një falënderim i veçantë
shkon për Round Pie, Luigi’s Pizzeria dhe Old
Bridge Pizza për donacionet e tyre bujare me
ushqim dhe kontributet e tyre për turneun. Po
ashtu, vlerësojmë përkushtimin e vullnetarëve
tanë, duke përfshirë Besnik Budzaku, Jehon
Krivca, Erjon Mersimi, Lutfi Pocesta dhe Ariton
Majtara, të cilët ndihmuan në organizimin dhe
mbarëvajtjen e eventit.

Së fundmi, duam me falënderu nga zemra krejt
ata që erdhën me pa dhe me përkrah – energjia
dhe mbështetja juaj e bënë këtë turne vërtetë të
veçantë. Presim me ju pa prapë vitin tjetër!

Si një kujtesë, ky muaj ka me qenë i mbushur me
evente të reja dhe argëtuese, përfshirë eventin
për fëmijë në Slime World të shtunën, më 8
shkurt. Po ashtu, kemi me organizu disa evente
të reja për Shoqatën Atdhetare Dibra, si turneun
tonë të parë të Xholat dhe Klubin e Leximit për
Gratë - lexoni për të mësuar më shumë detaje!

Na u bashkohuni per Kuvendin, të dielën, më 23
shkurt, ku ftojmë anëtarët e komunitetit të të
gjitha moshave me nda mendimet dhe
sugjerimet e tyre për punën tonë deri tani dhe
për drejtimin e ardhshëm të organizatës. Kjo
është një mundësi e shkëlqyer që zëri juaj me u
dëgju dhe me ndihmu në formësimin e nismave
që kanë më shumë rëndësi për komunitetin
tonë.

Gjithashtu, jemi të lumtur me njoftu se
regjistrimi për anëtarësi do të hapet zyrtarisht në
Mbledhjen e Kuvendit, duke ju dhënë
pjesëmarrësve mundësinë e parë për me u bë
pjesë në një mënyrë më domethënëse dhe me
ndikim. Për më shumë detaje rreth orarit,
vendndodhjes dhe agjendës së mbledhjes,
vazhdoni me lexu këtë buletin!

Me afrimin e muajit të shenjtë të Ramazanit, ju
dërgojmë urimet tona më të përzemërta. Duke
marrë parasysh rëndësinë e kësaj periudhe, dhe
meqë shumë nga anëtarët tanë do ta kalojnë
këtë muaj me familjet e tyre në përkushtim, kemi
vendosur me pauzu eventet për muajin mars. E
vlerësojmë këtë kohë dhe mezi presim me rinis
mbledhjet tona në prill. Ju urojmë të gjithëve një
Ramazan të begatë dhe festa të gëzuara!

Shijoni gazetën e këtij muaji!

Event i Shkurtit – Turneu i
Xholat

Shënoni në kalendar datën e shtunë, 22 shkurt
2025, dhe bëhuni gati për një natë plot argëtim
dhe konkurrencë miqësore në Turneun tonë të
Xholat!

Ky event ka me u mbajt te Grand Sahara në
Staten Island, NY, duke fillu nga ora 8:00 PM.
Xhol është një lojë që shqiptarët e kanë lujt brez
pas brezi, dhe ky turne është një mënyrë e
shkëlqyer për me i bashku të gjitha moshat për
me festu e me lujt bashkë.

Ky event nuk është veç për lojën—është një
mundësi me u lidh me të tjerët në komunitet.
Prej të rinjve e deri te gjyshërit, krejt munden
me u mbledh, me nda histori dhe me kalu kohë
të bukur bashkë. Kjo është një mënyrë e mirë
që gjeneratat e ndryshme me u afru, me mësu
prej njeni-tjetrit dhe me i ruajt traditat tona.
Xhol, përveçse është argëtues, ndihmon edhe
me mpreh mendjen, me përmirësu aftësitë e
zgjidhjes së problemeve dhe me nxitur frymën
e ekipit. Por më e rëndësishmja, është një
mënyrë e bukur për me kriju miqësi dhe me
forcu komunitetin tonë.

Ju ftojmë me u bashku në këtë event të
veçantë! Vendet janë të kufizuara, prandaj
regjistrohuni sa ma shpejt! Për më shumë
detaje ose për me u regjistru, vizitoni faqet tona
në rrjetet sociale. Mezi presim me ju pa atje!

Date:  E Shtunë, 22 Shkurt 2025
Time: 8:00 pm 
Location: Grand Sahara Mediteranean Grill    
       1828 Hylan Blvd, Staten Island, NY 10305 

Përqëndrim te Nderimi

Përqëndrimi i nderuar i këtij muaji
është  Mergin Sina! 

Në Turneun Vjetor të Basketbollit
SHAD këtë vit, patëm nderin me e
vlerësu Trajnerin Mergin Sina si të
ftuarin tonë të veçantë, për
përkushtimin e tij ndaj lojës dhe
ndikimin e madh që ka pas te
sportistët e rinj. Me një karrierë si lojtar
që përfshin Big East, Atlantic Ten dhe
Europën, trajneri Sina ka sjellë përvojë
të paçmueshme dhe pasion të madh
për këtë sport.

Si trajner kryesor te Gill St. Bernard’s, ai
vazhdon me mentoru dhe zhvillu
talentet e reja, duke formu gjeneratën
e ardhshme të lojtarëve. Përmes Sina’s
Hoop Academy, ai organizon kampe
dhe klinika basketbolli për të rinjtë,
duke i frymëzu si brenda, ashtu edhe
jashtë fushës.

Përkushtimi i tij ndaj mësimdhënies,
udhëheqjes dhe angazhimit në
komunitet e bën atë një model të
vërtetë për të gjithë. Puna e trajnerit
Sina nuk formon vetëm atletë të fortë,
por i mëson të rinjtë me disiplinë,
punë në ekip dhe këmbëngulje. Jemi
krenarë që po e nderojmë kontributin
dhe trashëgiminë e tij në këtë event të
veçantë dhe mezi presim të shohim
ndikimin e qëndrueshëm të përpjekjes
së tij ne vitet te ardhshme.



Ftesë për Mbledhjen
Kuvendit

Ju ftojmë në Kuvendin e hapur për komunitetin,
të dielën, më 23 shkurt 2025, në orën 11:00 AM,
ku kena me u mbledh si komunitet për me
reflektu mbi rrugëtimin tonë dhe me diskutuar
për të ardhmen.

Gjatë kësaj mbledhje, kena me prezantu
anëtarët e rinj të bordit, me përmend eventet e
kalume që kena organizu dhe me paraqit një
raport financiar, për me siguru transparencë
dhe përgjegjësi ndaj komunitetit. Po ashtu,
kena me nda një përmbledhje të planeve tona
për 2025, duke përfshi nisma të reja dhe mënyra
se si mundeni me u përfshi edhe ju. Kjo
mbledhje është një mundësi e shkëlqyer për
anëtarët me bo pyetje, me nda mendime dhe
me u informu mbi drejtimin e organizatës. Zëri
dhe pjesëmarrja juaj janë të rëndësishme për
me formësu përpjekjet tona të përbashkëta,
prandaj ju inkurajojmë të gjithëve me marrë
pjesë.

Mezi presim me ju pa atje dhe me punu bashkë
për një komunitet edhe më të fortë!

Date:  E Diel, 23 Shkurt 2025
Time: 11:00 am 
Location: Hilton Garden Inn  
 1100 South Ave, Staten Island, NY 10314 

Vullnetari i Muajit

Këtë muaj duam me vlerësu Adnan
Bomova!

Jemi shumë mirënjohës për punën e tij të
palodhshme dhe udhëheqja që tregoi për
me e bo Turneun e Basketbollit një sukses
të madh këtë vit. Ai siguroi që çdo gjë me
shku si duhet, prej organizimit të ekipeve
deri te koordinimi i logjistikës.

Përkushtimi i tij, kujdesi ndaj detajeve
dhe angazhimi për komunitetin lanë një
ndikim të madh, duke kriju një përvojë të
mrekullueshme për të gjithë
pjesëmarrësit. E vlerësojmë jashtë mase
punën e tij dhe e falënderojmë për
kontributin e paçmueshëm!

Chapters & Çaj: Klubi i
Librave për Gratë

Jena shumë të gëzume me ju njoftu për
nisjen e Chapters & Çaj, një klub librash për
gratë, ku kena me u mbledh bashkë për me
nda mendime dhe me pas biseda të
vlefshme.Çdo her ka me pas libra prej
zhanreve dhe autorëve të ndryshëm, dhe për
me e bo diskutimin edhe ma interesant,
kena me mundu me sjellë të ftuar specialë.
Chapters & Çaj është vendi i duhun për me u
çlodh, me mësu diçka të re dhe me forcu
lidhjet në komunitet. Qëndroni gati për
regjistrimin në sesionin tonë të parë—mezi
presim me lexu bashkë me ju!

Faleminderit që e lexuat!


